ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27_Ի N 1587-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 

Հայաստանի Հանրապետության կառավարության «Հայաստանի Հանրապետության կառավարության 2007 թվականի դեկտեմբերի 27-ի N 1587-Ն որոշման մեջ փոփոխություն կատարելու մասին» որոշման նախագիծը մշակվել է ՀՀ վարչապետի 2011 թվականի հուլիսի 14-ի N 660-Ա որոշմամբ հաստատված ՀՀ տրասնպորտի և կապի նախարարության բիզնես գործընթացների կանոնակարգման միջոցառումների ծրագրի 1-ին կետի հանձնարարականի համաձայն:
2. Ընթացիկ իրավիճակը և խնդիրները.  

ՀՀ տրանսպորտի և կապի նախարարության կողմից իրականացվում է միջպետական կանոնավոր ավտոբուսային ուղևորափոխադրումների կազմակերպման գործընթացը, որը կանոնակարգված է ՀՀ կառավարության 2007 թվականի դեկտեմբերի 27-ի N 1587-Ն որոշմամբ հաստատված կարգով: Գործընթացի իրականացման ընթացքում առաջ են եկել մի շարք խնդիրներ, որոնց լուծումը ներառված չէ գործող կարգում, սակայն օրենսդրական կարգավորման կարիք ունեն:

3. Տվյալ բնագավառում իրականացվող քաղաքականությունը. 

Ոլորտում իրականացվող քաղաքականության ուսումնասիրության արդյունքում ամբողջովին լրամշակվել է ՀՀ կառավարության 2007 թվականի դեկտեմբերի 27-ի N 1587-Ն որոշմամբ հաստատված կարգը, որում հաշվի է առնվել ՀՀ տրասնպորտի և կապի նախարարության բիզնես գործընթացների կանոնակարգման միջոցառումների ծրագրի 1-ին կետով նախատեսված կարգավորման ենթակա հիմնահարցերը:
4. Կարգավորման նպատակը և բնույթը. 

Որոշման նախագծով հաստատվող կարգով խմբագրվել են Հայաստանի Հանրապետությունից միջպետական կանոնավոր ավտոբուսային ուղևորափոխադրումների մրցույթի կազմակերպման և անցկացման գործընթացի հետ կապված դրույթները, մասնավորապես սահմանվել են մրցույթի նախապատրաստական և արդյունքների ամփոփման աշխատանքներն իրականացնող նախարարության պատասխանատու ստորաբաժանման գործառույթները, հայտերի ընդունման և դրանցում առկա թերությունների հայտնաբերման և վերացմանն ուղղված քայլերը, լրամշակվել է մրցույթին ներկայացվող անհրաժեշտ փաստաթղթերի ցանկը, առանձնացվել է հայտերն ընդունող պատասխանատու ստորաբաժանման և ավտոբուսները գնահատող հանձնաժողովի գործառույթները` բացառելով հայտատու-հանձնաժողով կապը: Խմբագրվել են որոշմամբ հաստատված ձևերն ու ցանկերը:
5. Նախագծի մշակման գործընթացում ներգրավված ինստիտուտները և անձինք

Օրենքի նախագիծը մշակել է ՀՀ տրանսպորտի և կապի նախարարության աշխատակազմի տրանսպորտի վարչությունը:
6. Ակնկալվող արդյունքը 

Որոշման նախագծի ընդունման դեպքում ակնկալվում է Հայաստանի Հանրապետությունից միջպետական կանոնավոր ավտոբուսային ուղևորափոխադրումների մրցույթի կազմակերպման և անցկացման գործընթացի կատարելագործում, կոռուպցիոն ռիսկերի բացառում, մրցույթների թափանցիկության ապահովում, հայտերի ընդունման, մրցույթների անցկացման և արդյունքների ամփոփման գործընթացների ժամկետների հստակեցում:

